
mailto:scienceproblems.uz@gmail.com
https://t.me/scienceproblems_uz

Аннотация. Ушбу мақолада муаллиф инглизча фразеологизмлар таркибида қатнашган инсон 

номларини этимологик нуқтаи назардан таҳлил қилиб, уларнинг таснифини ишлаб чиққан. Шунингдек, 

бир инглизча исмнинг келиб чиқиш тарихи аниқ манбалар асосида ёритилиб, илмий жиҳатдан статистик  
таснифланган. 

Кириш. Дунё миқёсида ҳар бир халқнинг дунёқараши, турмуш тажрибаси, яшаш 

тарзи, урф-одатлари, дини сингари жиҳатларни қамраб олувчи ва умумистеъмолда кўп 

қўлланувчи тил бирликлари мавжуд. Шулар орасида тилимизда энг кўп истеъмолда 

бўлган фразеологизмлар алоҳида тизимни ташкил этади. Чунки мазкур бирликлар 

миллийлик асосида шаклланиб, жамият ривожлангани ва миллатлар орасидаги 

алоқалар мустаҳкамлангани сайин уларга хос ментал хусусиятлар кенгайиб боради. 

Фразеологизмлар тилнинг бошқа соҳаларига нисбатан бирмунча кейинроқ ўрганила 

бошлаган бўлса-да, ХХ асрнинг 20 йилларига келиб, фразеология алоҳида соҳа сифатида 

шакллана бошлади. Фразеологияга бағишланган турли илмий мақолалар, фразеологик 

луғатлар, илмий тадқиқот ишлари юзага келди. Қардош ва қардош бўлмаган тиллар 

орасида фразеологизмларни қиёсий-типологик жиҳатдан ўрганиш ва уларни таҳлил 

қилиш йўлга қўйилди [1]. 

Адабиётлар таҳлили ва методология. Фразеологизмларни ҳар томонлама 

ўрганиш рус олимлари орасида ҳам кенг авж олди. Чунончи, фразеологик маънонинг 

ўзига хос хусусиятлари (В.П.Жуков, В.В.Виноградов, А.Ч.Молотков, А.М.Мелорович)¸ 

фразеологизмларнинг шакл ва маъно муносабатларига кўра турлари (Е.И.Диброва, 

З.Г.Ураксин), фразеологизмларнинг лексик-грамматик таснифи (А.И.Молотков, 

А.Г.Назарян) атрофлича тадқиқ этиб чиқилди. 

Ўзбек олимларидан Ш.Раҳматуллаев фразеология соҳасига салмоқли ҳисса 

қўшди. А.Э.Маматов, Ш.Т.Алмаматова, Г.С.Қурбоновалар ўзбек тили 

фразеологизмларининг шаклланиш масалалари ва компонент таҳлилларини 

ўзларининг илмий тадқиқот ишларида ёритиб беришган бўлса, фразеологизмларнинг 

лингвомаданий аспектда гендер ҳамда миллий-маданий хусусиятларини ўрганиш 

юзасидан ҳам бир неча тадқиқотлар амалга оширилди. Хорижий олимлардан К.Кристин, 

М.Ҳайдук, рус олимларидан З.В.Корзюкова, В.С.Самарина, З.М.Рамазанова, 

В.А.Хохловалар, ўзбек тилшунослардан эса Г.И.Эргашева, Л.Э.Холмурадова, 

Н.З.Насруллаева, М.А.Абдувахабова ҳамда М.А.Раджабовалар ўз тадқиқотларида 

фразеологизмларнинг лингвомаданий, гендер ва лисоний хусусиятларини турли 

тиллар, жумладан, инглиз, немис, француз, рус, ўзбек ҳамда икки тил доирасида 

ўрганганишган. 

Муҳокама. А.В.Кунин “Английская фразеология” (1970), “Фразеология 

современного английского языка” (1972), “Англо-русский фразеологический словарь” 

(1984) каби  луғат ва китобларида фразеологизмларни ўрганиб чиқиб, инглиз тилидаги 

мавжуд фразеологизмларнинг характеристикасини яратиб, уларнинг семантик 

структураси, компонент состави  ва келиб чиқиш тарихини ўрганди. 
 Шуни эътиборга олиш жоизки, фразеологизмларни ўрганишда уларнинг келиб 

чиқиш тарихига алоҳида эътибор қаратиш лозим. Шунинг учун ҳам ушбу мақолада 

эътиборимизни айнан фразеологизмларнинг этимологик таҳлилига қаратдик. 

Мақсадимиз инглиз тилидаги таркибида инсон номлари қатнашган 

фразеологизмларнинг келиб чиқиш тарихини ўрганишдан иборатдир. 

https://doi.org/10.47390/SP1342V3SI4Y2023N38

Авваломбор, фразеологизмларнинг келиб чиқиш тарихи ҳар бир миллатнинг 

миллий маданияти билан боғлиқ. Бирор халқнинг миллий маданияти ўрганилар экан,  

тил бирликлари,  айниқса, фразеологизмлар  бу соҳада муҳим аҳамият касб этади 

 Инсон номлари билан келган фразеологизмларнинг этимологиясини ўрганишда 

уларни қуйидагича таснифлаш мумкин: 

1. Таркибида тарихий шахсларнинг номлари учрайдиган фразеологизмлар. 

Масалан:  

А)“honest (or old) Abe” – “ростгўй (ёки қари) Эйб” (Америка президенти Авраам 

Линкольннинг лақаби) [2; 25-б.]. 

And on that fateful July morning in 1881 president Garfield was to take the final fearful 

pace in the footsteps of “Old Abe” (J.Cottrell, “Assossination! The world stood still”, part I, ch. 

III). 

 Б) “the Augustan age” – “санъат ва адабиётнинг олтин даври” (Рим императори 

Августнинг ҳукмдорлик қилган йиллари Рим тарихида “санъат ва адабиётнинг олтин 

даври” ҳисобланади) [1; 9-б.]. 

 Тhe reign of queen Anne is often called “the Augustan age” of England. 

 В) “a banquet of Lucullus” (ёки Lucullan, Lucullean, Lucullian banquet) – “тўкин 

зиёфат” [2; 64-б.]. 

 Тhe tomato soup, the mysterious little pieces of white fish, the boiled mutton, the 

blackberry and apple tart, were transformed by their histrionic gusto into a banquet of 

Lucullus … (J.B Priestley, “The good companions”, book II, ch.I), (ўзининг турфа зиёфатлари 

билан донг таратган Қадимги Рим бойваччаси Лукулла номидан келиб чиққан). 

Г) “Тeddy boy” (оғзаки нутқда) – “стиляга”, “олифта” (ғайриоддий модага 

бериладиган ёш йигит). Ўзига хос услубда кийинадиган инглиз қироли Эдуард 

(Еdward)нинг лақаби. XX асрнинг 50 йилларида Эдуардга тақлид қилувчиларни “Teddy 

boys” деб аташган. Бу ёш инсонлар ўз даврининг жанжалкаш гуруҳларидан бўлишган [6; 

91-б.].   

 On the night of July 2 in 1952, a number of young men dressed in the style of what is 

called “Teddy boys” attacked four other young men who were complete stranger to them. 

(“Tribune” July 6, 1962) 

2. Инжилда номлари тилга олинган инсонларнинг исмлари билан келган 

фразеологизмлар. Масалан:  

А) “Adam’s ale” (ёки wine) –  “Адам шароби” (виноси), “сув” [6; 33-б]. 

Some take a glass of tea to their dinner, but I slake my thirst with “Adam’s ale”. (Изоҳ: 

“Адам” – деб Ер юзидаги биринчи одамзот “Одам” назарда тутиляпти.) 

Б) “as old Adam” – “алмисоқдан қолган”, “Дақюнусдан қолган” (“жуда эски”, 

“қадимги маъносида”) [2; 31-б.]. 

She had tempted him, yes, but he would not use that excuse as old as Adam (P.S.Buch, 

“Come, My beloved”, ch. VII). 

В) “The old Adam” – “кекса Одам” (изоҳ: ер юзидаги биринчи пайғамбар Одам 

(а.с.)нинг гуноҳкорлиги назарда тутиляпти). Инжилда бу ибора “our old man” – 

“бизнинг кекса одам” шаклида учрайди, “the old Adam” ибораси кейинроқ кириб 

келган) [1; 5-б]. 

– What are they thinking about just now? 

– Are they ever thinking about anything? – she said it just as contemptuously as she 

would have in the past . . . . it showed the old Adam was not dead. (C.P. Snow.”The Affair” part 

I, ch.V)  

3. Инглиз халқи оғзаки ижодидаги шахс номлари акс этган 

фразеологизмлар. Масалан:  

А) “a smart Aleck” (оғзаки нутқда учрайди) – 1)“ўзига ишонган”, “сурбет” (ёки 

“smart-alecky” – “манман”, дастлаб америкаликлар ишлатишган) [6; 33-б.].  

“Now, who would do it but that little Finchley snip, the little smart aleck?” snapped 

Gilbert (Th. Dreiser, “An American Tragedy”, book II, ch. XXX). 

2) “бемаъни ўспирин”, “танбал”, “такасалтанг”.  

Your Excellency, it gives me great pain to have to expose this man, Jessup, whom I have 

known all my life, and tried to help, but he always was a smart aleck ... (S. Lewis, “It Can’t Happen 

Here”, ch.30)  

3) “маҳмадона” маъносида. 

I haven’t any patience with these smart alecks who tell us that one can’t  get fine 

scholarship home to the reading public (C.P.Snow, “The Masters”, ch.36). 

Б) “cousin Betty” (оғзаки нутқда учрайди) – “ақли паст”,  “ахмоқ” (Корноулда 

яшовчи аҳолининг лақаби) [6; 33-б.]. 

I do not think there’s man living that can say Foster’s wronged him of a penny, or gave 

short measure to a child or a Cousin Betty (E.Gasrell, “Sylvia’s Lovers”, ch. XIV). 

4. Таркибида шахс номлари акс этган ва ўзга тиллардан кириб келган 

фразеологизмлар. Масалан:  

А) “the Royal Alfred” – “лаш-луш”, “кўч-кўрон” маъносида, бу фразеологизм 

австралияликлар, айниқса, олтин қидирувчиларнинг жаргонизмида учрайди [2; 38-б.]. 

The weight of the swag varies from the light rouseabout’s swag containing one blanket 

and a clean shirt, to the “royal Alfred”, with tent and all complete… and weighing part of a ton 

(H.Lawson, “The Romance of the Swag”). 

Б) “Bacchus has drowned more men than Neptune” – “Бахус Нептундан кўра 

кўпроқ одамларни сувга чўктирди” ёки “май денгиздан кўра кўпроқ одамларни нобуд 

қилди” (бу фразеологизмнинг этимологик келиб чиқиши француз халқига таалуқли – 

“Bacchus a noye plus d’hommes que Neptune”) [6; 34-б.]. 

В) “Jack in the low cellar” –  “ҳали туғилмаган чақалоқ”, “она қорнидаги бола” 

(мазкур иборани даставвал голландияликлар ишлатишган ва кейинчалик XIX асрнинг 

охирига келиб эскириб қолган – Hans-in-kelder) [6; 34-б.]. 

When his companion drank to the Hans in kelder or Jack in the low cellar, he could not 

help displaying an extraordinary complacence of countenance (T.Smollett,”Peregrine Pickle”, 

ch. X ).  

5. Таркибида инсон номлари бўлган, лекин эскириб қолган 

фразеологизмлар. Масалан: 

А) “Merry Andrew” (шунингдек, Merry-Andrew ёки merry-andrew) – “қизиқчи”, 

“масхарабоз” [6; 34-б.]. 

He found the master of the puppet-show belabouring the back and ribs of his poor Merry 

Andrew (H. Fielding. “Tom Jones”, part XII, ch.VIII). 

6. Афсонавий шахсларнинг номлари  билан  боғлиқ бўлган фразеологизмлар. 

Масалан: 

А) “in the arms of Morpheus” – “Морфейнинг қучоғида”,“уйқуда”, бу ибора ҳазил 

тариқасида ишлатилади, Морфей – қадимги юнон афсоналарига кўра, “уйқу ва туш 

худоси”) [6; 34-б.]. 

The night operator answered the phone.”This is Perry Mason”, he said. 

I suppose Paul Drake is wrapped in the arms of Morpheus (E.S. Gardner, “The Case of the 

Runaway Corpse”, ch. 5). 

Б) “the Hermatic art” – “алкимё” (Ўрта асрларда оддий металларни олтин ёки 

кумушга айлантирувчи “ҳикмат тоши” – иксирни излаш билан шуғулланадиган хаёлий 

фан, бу ибора сеҳрли тамға орқали идишни ҳаво ўтказмайдиган қилувчи қадимги юнон 

худоси  Гермес номидан келиб чиққан) [6; 34-б.]. 

Basilius Valentinus was a person who had arrived at the utmost perfection  in the 

Hermatic art (OED). 

7. Инглиз халқи санъати ва адабиётида учрайдиган шахс номлари билан 

боғлиқ фразеологизмлар. Масалан:  

А) “laugh like little Audrey” – “кичкинтой Одри каби кулмоқ”, “юракдан кулмоқ”, 

”бепарво бўлиб кулмоқ” (бу ибора Шекспирнинг “Бу сизга қандай ёқади?” комедиясида 

иштирок этувчи персонаж номидан келиб чиққан) [2; 53-б.]. 

If I choose to laugh little Audrey when I’m all knotted up…who the hell’s got the right to  

forbid me?   

Б) “Barkis is willin” – “Баркис жон деб турибди” (фразеологизм Ч.Диккенснинг 

“Давид Копперфилд” романидан олинган бўлиб, оғзаки нутқда учрайди. Аравакаш 

Баркис бир неча бор хизматкор қиз Пеготтига уйланишни таклиф қилганда у ўз қалб 

сўзларини шу ибора билан бошлаган) [2; 66-б.]. 

If you was writen to her, perhaps you’d recollect to say that Barkis was willin would you? 

That Barkis was willin, I repeated innocently. Is that al the message? Ye-es, hi said considering. 

Ye-es, Barkis is willin. (Ch.Dickens, “David Copperfield”, ch. V) 

В) “Billy Bunter” – “еб тўймас”, “семиз”, “бесўнақай ўсмир” (ибора Фр.Ричардснинг 

ҳикояларидаги ўқувчи номидан келиб чиққан). 

It is better for Britain, declared an M.P. recently, to have a few more Billy Bunters than 

the kind of hunger which was caused to many children (“Times”,  March 7, 1959, Suppl) [2; 82-

б.]. 

8. Келиб чиқиши номаълум шахс номлари билан боғлиқ фразеологизмлар. 

Масалан: 

“Davy Jones” – 1)“ёвуз денгиз арвоҳи” (бу иборанинг келиб чиқиши аслида 

ноъмалум. Бруэр(Brewer)нинг фикрича, Duffy ёки Duppy Jones ёвуз арвоҳдир (Ғарбий 

Ҳиндистон аҳолисининг тасаввурига кўра). Фразеологизм Т.Смоллетт томонидан 1751 

йилда адабиётга киритилган [6; 35-б.]. 

This same Davy Jones, according to the mythology of sailors, is the fiend that presides 

over all the evil spirits of th deep. (T.Smollett,” Peregrine Pickle”, ch. XIII). 

2) “денгиздаги қабр”, “ денгиз тубидаги қабр”.    

Poor old Grimes is dead, drowned. Davy Jones Locker, old boy! (E.Waugh,” Decline and 

Fall”, part II, ch. IV).  

Натижалар. Келтирилган таснифлардаги мисолларнинг рақам ва фоиз 

кўрсаткичлари А.В.Куниннинг “Англо-русский фразеологический словарь” (1984) 

манбаси асосида қуйидаги жадвалда акс этди: 

1-жадвал 

 

1. Таркибида тарихий шахсларнинг номлари учрайдиган 

фразеологизмлар 

58 21,6% 

2. Инжилда номлари тилга олинган инсонларнинг исмлари 

билан келган фразеологизмлар 

30 11,2 % 

3. Инглиз халқи оғзаки ижодидаги шахс номлари акс этган 

фразеологизмлар 

71 26,4 % 

4. Таркибида шахс номлари акс этган ва ўзга тиллардан 

кириб келган фразеологизмлар 

19 7 % 

5. Таркибида инсон номлари бўлган, лекин эскириб қолган 

фразеологизмлар 

14 5,2 % 

6. Афсонавий шахсларнинг номлари  билан  боғлиқ бўлган 

фразеологизмлар 

31 11,5 % 

7. Инглиз халқи санъати ва адабиётида учрайдиган шахс 

номлари билан боғлиқ фразеологизмлар 

44 16,3 % 

8. Келиб чиқиши номаълум шахс номлари билан боғлиқ 

фразеологизмлар 

2 0,7 % 

 

Мисоллардан кўриниб турибдики, инсон номлари билан келган 

фразеологизмларни ўрганишда уларнинг этимологиясига алоҳида эътибор қаратиш 

лозим. Инглиз тилидаги мавжуд фразеологизмларни, жумладан, киши номлари билан 

келган фразеологизмларни таҳлил қилар эканмиз, ушбу иборалар тилнинг луғат 

составини  бойитишига гувоҳ бўлдик.  

Хулосалар. Юқорида олиб борилган таҳлил ва таснифлар асосида шуни айтиш 

мумкинки, инглиз тилидаги таркибида инсон номлари қатнашган фразеологизмларинг 

аксарият қисми халқнинг ўтмиш тарихи, қадимий урф-одат ва анъаналари, бадиий 

мероси, миллат фольклори, кундалик турмуш тарзи, диний қарашлари асосида 

шаклланиб, ўзга халқлар билан ўрнатган маданий алоқалари орқали ҳам кириб келган. 

Бунинг сабаби, инглиз халқи ўтмишда бир неча қитъаларга ҳарбий юришлар қилиб, ўз 

мамлакати ҳудудини кенгайтирадилар. Ҳарбий юришлар океан йўли орқали амалга 

оширилгани ва бир неча қитъаларда инглизларнинг ҳукмронлиги тарихда асрлар 

давомида давом этгани боис инглиз тилининг Америка, Британия ва Австралия 

шевалари мавжуд. Чунки Ғарб халқлари анъаналари ва диний қарашларнинг 

муштараклиги мазкур халқларнинг маданий алоқалари қадимдан мавжуд эканлигидан 

дарак беради. Сабаби дунё тиллари бир-биридан қай даражада фарқ қилмасин, уларнинг 

лексик қатламидаги фразеологизмлар халқнинг маданияти ва кўп асрлик тарихи 

асосида шаклланиб, сайқалланиб бораверади ва ёрқин миллий хусусиятлар касб этади. 

